
,,იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის N322 დადგენილებაში ცვლილების შეტანის თაობაზე
1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, შეტანილ იქნეს ცვლილება „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის N322 დადგენილებაში (www.matsne.gov.ge, 23/05/2020, 470230000.10.003.022034) და დადგენილებით დამტკიცებული „იზოლაციისა და კარანტინის წესები“-ს მე-3 მუხლს დაემატოს 21 და 22 პუნქტები შემდეგი რედაქციით:
,,21. ერთიანი ეროვნულ გამოცდაზე/საერთო სამაგისტრო გამოცდაზე/ სტუდენტთა საგრანტო კონკურსში/საგნის გამოცდის, საგნობრივი და პროფესიული კომპეტენციების დადგენის მიზნით ჩასატარებელი ტესტირებაზე მონაწილეობისთვის რეგისტრირებული აბიტურიენტი/მაგისტრანტობისკანდიდატი/სტუდენტი/აპლიკანტი, რომელიც იმყოფება საკარანტინე სივრცეში ან ამ დადგენილებით განსაზღვრული წესით, ქვეყანაში ჩამოსვლის შემდეგ უნდა გადავიდეს კარანტინში, დაექვემდებარება ტესტირებას პჯრ (პოლიმერაზული ჯაჭვური რეაქცია) მეთოდით გამოცდაზე/კონკურსზე/ტესტირებაზე დაშვებამდე და შემდეგ განმეორებით ყოველ 72 საათში. გამოცდებს შორის პერიოდში პირი უნდა დაბრუნდეს საკარანტინე სივრცეში.
22. ამ მუხლის 21 პუნქტით გათავლისწინებულ პირთა შესახებ სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრს ინფორმაციას აწვდის საქართველოს განათლების, მეცნიერების, კულტურისა და სპორტის სამინისტროს შესაბამისი სამსახური, გამოცდის/კონკურსის/ტესტირების დაწყებამდე არაუგვინეს 48 საათისა, ურთიერთშეთანხმებული ფორმატით.“.
2. ეს დადგენილება ამოქმედდეს გამოქვეყნებისთანავე.

პრემიერ-მინისტრი                                                                 გიორგი გახარია

განმარტებითი ბარათი
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის N322 დადგენილებაში ცვლილების შეტანის თაობაზე
საქართველოს მთავრობის დადგენილების პროექტზე

ინფორმაცია სამართლებრივი აქტის პროექტის შესახებ
წარმოდგენილი დადგენილების პროექტის მომზადება განპირობებულია შემდეგი გარემოებებით:
როგორც ცნობილია, ქვეყანაში იწყება ერთიანი ეროვნული გამოცდები და სხვა გამოცდები/ტესტირება, თუმცა, კარანტინის სივრცეებში იმყოფებიან ან შესაძლოა მოხვდნენ პირები, რომლებიც მონაწილეობენ აღნიშნულ გამოცდებში. შესაბამისად, აქტუალურია, დარეგულირდეს ამ პირთა გამოცდებზე დაშვების პროცედურები.
ცვლილების შედეგად, ერთიანი ეროვნულ გამოცდაზე/საერთო სამაგისტრო გამოცდაზე/ სტუდენტთა საგრანტო კონკურსში/საგნის გამოცდის, საგნობრივი და პროფესიული კომპეტენციების დადგენის მიზნით ჩასატარებელი ტესტირებაზე მონაწილეობისთვის რეგისტრირებული აბიტურიენტი/მაგისტრანტობისკანდიდატი/სტუდენტი/აპლიკანტი, რომელიც იმყოფება საკარანტინე სივრცეში ან ამ დადგენილებით განსაზღვრული წესით, ქვეყანაში ჩამოსვლის შემდეგ უნდა გადავიდეს კარანტინში, დაექვემდებარება ტესტირებას პჯრ (პოლიმერაზული ჯაჭვური რეაქცია) მეთოდით გამოცდაზე/კონკურსზე/ტესტირებაზე დაშვებამდე და შემდეგ განმეორებით ყოველ 72 საათში. გამოცდებს შორის პერიოდში პირი უნდა დაბრუნდეს საკარანტინე სივრცეში.
[bookmark: _GoBack]გამოცდაზე რეგისტრირებულ პირთა შესახებ სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრს ინფორმაციას აწვდის საქრთველოს განათლების, მეცნიერების, კულტურისა და სპორტის სამინიტროს შესაბამისი სამსახური, ურთიერთშეთანხმებული ფორმატით.
 ინფორმაცია ევროკავშირის სამართლებრივი აქტის შესახებ
განკარგულების პროექტი არ ახდენს ევროკავშირის წინაშე ნაკისრ ვალდებულებებზე რაიმე სახის ზეგავლენას.

პროექტის მიღებით გამოწვეული საფინანსო–ეკონომიკური შედეგების გაანგარიშება
პროექტი არ გამოიწვევს დამატებით ხარჯების გამოყოფას სახელმწიფო ბიუჯეტიდან. 
პროექტის მოსალოდნელი შედეგები
პროექტის თანახმად, დარეგულირდება ერთინ ეროვნულ გამოცდებზე პირთა დაშვების პროცედურები.
პროექტის განხორციელების ვადები
პროექტის თანახმად, განკარგულება ძალაშია ხელმოწერისთანავე. 

პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანრთელობის და სოციალური დაცვის სამინისტრო.



